
Villabona-Zizurkilgo tren geltokian
harrapatutako haurra larri dago
Renfek baieztatu duenez 09:00etan izan zen ezbeharra;
merkantzia tren batek 10 urteko umea harrapatu 
zuen atzo goizean eta ondorioz oso larri dago  

Istripuaren ikerketa zabalik dago, batetik, trenbide
azpiegituren administratzaile den ADIF enpresa ari da
lan horretan, eta bestetik, bide judiziala ireki dute   q4-5

Merkantzia trenak haurra harrapatu zueneko ingurua.E. EZEIZA

Ikus-
entzunezkoak,
ibilaldia eta
bazkaria
Aizkardirekin 
Villabonako Mendi Elkarteak 27. Mendi Astea
antolatu du; datorren astelehenetik igandera
bitarte ekitaldi ugari izango dira  q2

Kultura nagusi
datorren astean
Aduna eta Larraulen
Bi kultur asteak astelehenean hasiko dituzte;
besteak beste, Adunan Mendizabal aizkolaria
omenduko dute eta Larraulen herriko 
historiari buruzko liburua aurkeztuko dute q6



Mireia Carceller eta Eduardo Manso, herenegun, Turismo Galan. HITZA

Erredakzioa Tolosa

Eusko Jaurlaritzako Merkatari-
tza saria eskuratu du Tolosako
Illargi Delicatessenek. Herriko
guneetan komertzioaren dinami-
zazioa bultzatzeagatik eman dio-
te, hain zuzen ere, aipamena. 

Herenegun egin zuten Merka-
taritza eta Turismo Gala Gastei-
zen, eta bertan zortzi sari eman zi-
tuzten. Illargi Delicatessenen ka-
suan, bertako jabeek aurten

antolatu duten Illargi Coupage
hartu dute kontuan, «artea, kul-
tura, musika eta komertzioa leku
ireki batean batzeagatik».

Gainerako sariak ondorengo-
entzat izan dira: Norhogar Textil,
Park Avenue Fashion Outlet, Ro-
sana y Eva Ania izan dira Illargi-
rekin batera komertzio saria es-
kuratu dutenak. Flysh ibilbideak
Euskadi Turismo saria lortu du,
eta Saski Baskoniak, Gonzalo An-
ton (Zaldiaran) eta Jose Juan Cas-
tillok (Casa Nicolasa) aipamen
berezia.

Eusko Jaurlaritzak lehen aldiz
elkartu ditu aurten Turismoa eta
Merkataritza Gala batean, «biak
elkarrekin doazelako eta pisu
handia dutelako gurean.
1tolosa@hitza.info

Merkatzaritza saria
eskuratu du Illargi
Delicatessenek
Artea, gastronomia
kultura eta komertzioa
ekimen batean
batzeagatik eman die
saria Eusko JaurlaritzakErredakzioa Villabona

Datorren astelehenetik igandera
mendiarekin loturiko hainbat
ekitaldiz gozatzeko aukera izan-
go da Villabonan, Aizkardi Mendi
Elkarteak 27. Mendi Astea antola-
tu baitu. Ikus-entzunezko ugari
izango dira, eta baita ibilaldia eta
bazkari bat ere. 

Lehen ekitaldia iragan igande-
an izan zen, argazki rallya, hain
zuzen. Eguraldiak lagundu ez
zuen arren, 20 lagunek hartu zu-
ten parte. Hauen lanak Gurea
aretoan erakutsiko dituzte aste
osoan, eta ostiralean, hilaren
26an irabazle suertatu direnen
sari banaketa egingo dute, Gure-

an bertan. Leku horretan izango
dira, baita ere, ikus-entzunezko-
ak astelehenetik ostiralera,
20:00etan. 

Ekimena datorren igandean
egingo duten ibilaldi eta bazkria-
rekin amaituko dute.

Mendiarekin gozatu eta
ikasteko aukera zabalik
Ikus-entzunezkoak,
ibilaldia eta bazkaria
izango dira Aizkardiren
27. Mendi Astearen
osagai nagusiak

Pasa den igandean egin zuten argazki rallya. HITZA

Poltsa berrerabilgarriak sustatzeko Zurekin edonora kanpaina jarri
du abian Tolosaldeko Mankomunitateak. Hala, bi afari zozketatuko
dituzte, eta lehen zozketa egin berri dute. 44.000 lagunek bete
dute txarteltxoa, eta irabazlea Garbiñe Arrizabalaga izan da. Tolo-
sako Kyoko ile-apaindegian bota zuen txartela .HITZA

ERABILTZEAK BADU SARIA

Irudia qTolosa

Zumardiaundiko oinezkoentzako zubi berria atzo
hasi ziren jartzen. Bost metro izango ditu zabale-
an, eta luzeran, 48. 31 tona pisatzen du, eta altzai-
ruan egina dago. 35 metroko bi zatitan iritsi zen
atzo goizaldean egitura. Bere trazak parkeko

zuhaiztiko ardatz nagusia luzatu egingo du, eta
kokapena N-1eko bidezubiarekin geometrikoki
zentratuko dute. Zubi berriak Igarondo zubi zaha-
rra ordezkatuko du. Azken hau, baina, bertan ge-
ratuko da, lehorrean, monumentu bezala. I.T.

IGARONDOREN LEKUKOA HARTZEKO PREST

Irudia qTolosa

EGITARAUA

pAzaroak 22,astelehena.Peru
koloretan, Egoitz, Sergio, Aitor
eta Arkaitzekin.
pAzaroak 23,asteartea.Mont
Blanc. Lau bide Euskal Herriko
emakumeentzat, Marimendi
taldearekin.
pAzaroak 24,asteazkena.Pe-
rretxikoen ezaugarriak, Jose
Manuel Lekuonarekin.
pAzaroak 25,osteguna.Cho-
goriren bi arpegiak, Alberto Ze-
rainekin.
pAzaroak 26,ostirala.Familia-
rekin Himalayan, Josu Bereziar-
tuarekin.
pAzaroak 28,igandea.Mendi
ibilaldia, 08:30ean kiroldegitik.
Ondoren, bazkaria.

G27. Mendi Astea

Rebeka Calvo Gaztelu

Gazteluko alkateak, Patxi Iturria-
ga, «lasaitasuna» eskatu nahi die
herritarrei. Pasa den irailaren
12an Gazteluko Herritarrak udal
taldeak, oposizioak, alegia, idatzi
bat kaleratu zuen TOLOSALDEKO

ETA LEITZALDEKO HITZAn, non alka-
tetzak azken hilabeteetan eginda-
ko zenbait lan eta jokaera sala-
tzen zituen. Orduan «ez genuen
erantzun nahi izan» dio Iturria-
gak, «probokazio eta deskalifika-
zioetan oinarritutako idatzia zen
gure iritziz» dio. Orain, «nahita
denbora bat itxaron eta gero», eta

«distantziak ematen duen hozta-
sunetik» ordea, erantzuteko ga-
raia iritsi dela dio alkateak.

«Gazteluko Herritarrak udal
taldeak deskalifikazioen bidea
hartu du. Ez naiz haiei banan
bana erantzutera sartuko. Argi
eta garbi esan nahi dut idatzi har-
tan agerturikoa gezurra dela. Ez
dugu inolako arazorik hori herri-
tarren aurrean frogatzeko, bai
nik eta baita udaleko kideek ere,
orain artean egin bezala», azaldu
nahi izan du lehenik eta behin Itu-
rriagak. 

Era berean, «oztopoen gaine-
tik» udala proiektuak martxan
jartzen ari dela ere nabarmendu
du eta Gazteluko Herritarrak
udal taldeari hauxe esan: «Herri-
tar hauek hain kezkatuta badau-
de gazteluarren etorkizunaren-
gatik, esango nieke, aukera ede-
rra dutela bere garaian itxi zuten
herriko tabernaren inguruan lan

pixka bat egiteko. Erabakiaren
kalteak denok bizitzen ari gara.
Ez da ahaztu behar bost langile
kaleratuak izan zirela eta orain-
dik ere 12 lagun auzipean daudela
erabaki politiko horrengatik». 

Uraren proiektua eta
Osingoiengo etxebizitzak
Horiek horrela, Iturriagak orain
arte herrian egin dituzten lanak
ekarri ditu gogora. «Bereziki bi ai-
patuko nituzke -dio-: uraren
proiektua eta Osingoiengo etxe-
bizitzena». «Oztopo askoren on-
doren aurrera atera ziren biak.
Tarte hau aprobetxatu nahiko
nuke udaletxeko idazkariaren in-
guruan zehaztapen batzuk ema-
teko. Egia da bajan egon dela, bai-
na lanean da orain. Aipatu nahi-
ko nuke idazkariak Leaburuko
alkate eta udalarekin duela ga-
tazka eta ez Gazteluko udalare-
kin. Gurekin ez du inolako arazo-

rik. Diputazioarekin hainbat bile-
ra egin dira eta idazkaria bajan
egon den denboran (urte bete),
ezin izan dugu ohiko plenorik
egin, nonbait beraien ordutegia
gure ordutegiarekin bat ez zeto-
rrelako. Udaletxe baten funtzio-
namenduaren kontzeptu minimo
bat duenak, honek zer suposa-
tzen duen badaki», gaineratu du. 

«Lasaitasuna»  
Bi alderdien arteko gatazkak di-
rela eta, «lasaitasuna» eskatzen
die alkateak herritarrei.

Herriak «asko sufritu» duela
dio, baina iraganari begira baino
etorkizunean pentsatu behar
dela uste du. «Herri txikia da gu-
rea, baina bizkorra. Kirol mun-
duan esaterako, kirolari finak di-
tugu Gaztelun. Herriko festak ere
oso txukunak izan dira aurten.
Bertan parte hartu duten herri-
tar guztiak zoriondu nahiko ni-
tuzke eta bereziki, sortutako ara-
zoen aurrean, beraien prestuta-
suna agertu dutenak. Ez dugu
azken urte luzeetako dinamikan
sartu nahi. Egoera horiek gaindi-
tu behar dira, eta hori Gazteluko
herritarron artean egin beharko
dugu gure arteko harremanak
landuz», azaldu du.

Eztabaida publikoa
Iturriagak dioenez udalean ez
dute hika-mika gehiagorik nahi
eta horretarako ezinbestekoa da
oposizioarekin batera eseri eta ez-
tabaida bat izatea. Eztabaida pu-
blikoa, kasu honetan. 

«Legislatura honetan burutu
ditugun proiektuen inguruko
azalpenak emateko eta bakoitza
bere lekuan jartzeko xedearekin,
EAJkoak diren oposizioko talde-
ko zinegotziei dei publiko bat egin
nahi diet udaletxeko pleno areto-

an eztabaida publiko bat eduki-
tzeko. Eztabaida horretarako or-
dua eta eguna denon artean ados-
tu ahal dugu eta kazetari batek
moderatu ahalko luke. Behin
eguna eta ordua erabakitzen ditu-
gunean konprometitzen naiz
egintza horri ahalik eta publizita-
te gehien ematen, bereziki gazte-
luarren artean», agertu du. 

«Hori izango da lekua zinegotzi
hauek udalari eskatutako doku-
mentazioa eduki dutela frogatu-
ko dudana, izendatu ditudan per-
tsona batzuk aholkatuta jarrera
gezurtia, bortitza, pertsonei mina
ematea eta gure herrian kulunka
mantentzea bakarrik dutela hel-
buru frogatuko dudan bezalaxe»,
gaineratu du.
1rcalvo@hitza.info

«Ezin gara iraganera begira egon,
etorkizunean pentsatu behar dugu»
Patxi Iturriaga
Gazteluko alkatea
Gazteluko Herritarrak
udal taldeari 
erantzun nahi izan dio

Patxi Iturriaga Gazteluko udaletxearen aurrean. A. IMAZ

«Momentu
interesgarria bizitzen 
ari gara Euskal Herrian»

D
Herriko bertako kontuez
haratago Patxi Iturriagak

Euskal Herrian bizitzen ari den
«momentu interesgarria» ere
aipatu nahi izan du horretarako
Gernikako hitzarmena gogora
ekarriz. «Bertan adierazitakoa-
rekin bat eginda, Gazteluko
udaleko ordezkariak ere bide
horretan bat eginda aritzea
gustatuko litzaidake. Azken
plenoetan, mozioen atalean,
Gazteluko Herritarrak taldeak,
hau da, EAJk, Jon Anzaren eta
Remi Ayestarenen heriotzak
salatzeko orduan abstenitu
egin ziren, eta Remi Ayestara-
nen mozioan aipatu, Juan Jose
Aranzabe zinegotziak, Remiri
zer gertatu zitzaion batere axo-
la ez zitzaiola esan zuen, pleno-
an zeuden herritar guztien ha-
rridurarako. Azken asteetan ere
14 gazte atxilotu dituzte Euskal
Herrian eta guztiek torturak sa-
latu dituzte. Gernikako dinami-
karen filosofiarekin bat eginez,
gertakari hauen aurrean denak
bat eginda erantzutea gustatu-
ko litzaidake».

‹ Ibarraldea

Esti Ezeiza Zizurkil

Merkantziako tren batek haur
bat harrapatu zuen atzo goizean
Zizurkilen. Renfe konpainiak
baieztatu zuenez, 09:00etan gerta-
tu zen ezbeharra, Donostiako no-
ranzkotik zetorren  tren batek ha-
mar urteko haurtxoa zauritu zue-
nean. 

TOLOSALDEKO ETA LEITZALDEKO

HITZAk jakin ahal izan duenez,
haurraren anaiak eman zion istri-
puaren berri udaltzainari.  Honen
ondotik, Ertzaintza nahiz larrial-
di zerbitzuetakoak joan ziren ez-

beharraren lekura, eta haurra,
Donostia Hospitalera eraman zu-
ten anbulantzia medikalizatuan. 

Minutu gutxitara, Ertzaintzak
zaurituaren egoera oso larria zela
azaldu zuen eta hamar urteko
gaztetxoa zela. Lehendabizi Zi-
zurkilen bertan hartatu zuten,
eta ondoren, Hospitalera eraman.
Honez gain, Tolosako Suhiltzaile-
ak ere joan ziren laguntzera. Do-
nostia Hospitaletik jakitera eman
zutenez, garezurreko traumatis-
moa du, eta bere egoera larria da. 

Istripuaren ostean, tren zerbi-
tzua etenda egon zen. 09:40ak in-

Larri dago merkantzia tren 
batek harrapatutako haurra

09:00etan gertatu zen ezbeharra Villabona-
Zizurkilgo geltokiaren ondoan; Donostia
Hospitalean da hamar urteko zauritua 

Haurrak eta bere familiak trenbidearen
ondoko eremu bat dute bizileku

09:00etan, Donostiako norazkotik zetorren tren batek harrapatu zuen haurra; ondoren, ezbeharra ikertzeko geldirik egon zen trena ia bi ordutan. A. IMAZ

Tolosaldea eta Leitzaldea ›

Haurraren bizitokia eta trenbidea aldapatxo batek banantzen ditu. E. EZEIZA

guruan errail bat zabaldu zuten
Donostia aldetik zetozen trenak
bideratzeko. Bien bitartean, Gel-
tokiaren arduradun den ADIF en-
presako (Trenbide Azpiegitura
Administratzailea) teknikariak
lekuan bertan aritu ziren istripua
ikertzen. Horregatik, 10:45ak al-
dera arte, merkantzien trena Vi-
llabona-Zizurkilgo geltokiaren
ondoan egon zen geldirik. 

Une honetan ikerketa lanak ari
dira egiten, batetik, ADIF ari da
lan horretan, eta bestetik ikerke-
ta judiziala irekita dago.

ADIF-en azalpena
Eskualdetik igarotzen den trenbi-
dearen kudeatzaile ADIF da. Ber-
tako prentsa bulegoak, Madrile-
tik adierazi duenez, horrelako
gertaera baten aurrean, beraiek
ez dira erantzule. Izan ere, esan-
dakoaren arabera, «gaurkoa be-

zalako kasuetan erantzukizuna
bertatik pasatzen ari den pertso-
narena da.Baimendu gabeko le-
kutik ari baitzen pasatzen. Kasu
honetan, gainera, adingabea de-
nez, bere gurasoak izango lirate-
ke arduradunak». Hau azaltzeko,
adibide bat ere jarri zuten, «auto-
pista bat egin eta bertan zerbait
pasatzen bada, arduraduna ez da
autopista hori egin duena, berta-
tik modu ezegokian igarotzen
dena baizik».

Hala eta guztiz ere, ADIF-eko
arduradunek kasua aztertzen ari
direla jakinarazi zuten. «Segurta-
sun neurri guztiak betetzen diren
edo ez jakin behar dugu» agertu
zioten TOLOSALDEKO ETA LEITZAL-
DEKO HITZAri. 

Familiaren egoeraz
Haurrak eta bere familiak egun,
trenbidetik metro gutxitara ko-
katuta dagoen industriguneko
aparkalekua dute bizitoki. Bes-
talde, zauritua eta bere anai-arre-
bak Zizurkilgo eskolako ikasleak
dira. ADIF-ek azken urteetan
hainbat hobekuntza lan egin ditu
bere geltokietan, tartean Villabo-
na-Zizurkilgoan. Honekin, tren-
bidea eta herrigunea bereiztu eta

segurtasuna handitzea ditu xede.
Baina, aipatzekoa da, trenbidea
eta haurraren bizilekua aldapa-
txo batek besterik ez dituela be-
reizten, eta hau, ez dagoela hesi-

tua. Istripuaren inguruko adie-
razpenik ez dute egin nahi izan
Udaltzaingoek, ez eta Aiztondoko
Gizarte Zerbitzuek ere. 

Familiaren egoerari buruz, be-
rriz, dio, Marian Lazkano alkate-
ak, «istripua izan duena adinga-
bea izatean, gaia are eta delika-
tuagoa da, eta, haurraren familia
da adierazpenak egiteko baimena
eman behar duena».

Gipuzkoako Foru Aldundiak
adierazi duenez, «istripua izan
duen haurra, beraien babes siste-
man ez da aurkitzen». 

Hainbat batzorderen
bilera hilaren 22an

AMEZKETA ›Hirigintza-Obra,
Kultura, Ingurumena eta Eko-
nomia arloko kontuen batzor-
deen bilera egingo dute hilaren
22an, astelehena, 20:30ean
udaletxeko bilkura aretoan.
Besteak beste, 2011ko ekitaldi-
ko aurrekontuak eta Kultur
Astearen balorazioa jorratuko
dituzte.

Argazki zaharrak biltzen
jarraitzen du artxiboak
ANOETA ›Anoetako kultur
artxiboan argazki zahar asko
digitalizatuta dituzte, baina
artxiboa etengabe elikatzen
jarraitu nahi dute, eta horreta-
rako herritarren laguntza ezin-
bestekoa dela azaldu dute.
Horren harira, Udaletik esker-
tzen dute argazki zaharrak
uztea udaletxeko atean dagoen
buzoian gutunazal baten
barruan, izen-abizenak eta tele-
fonoa gutunazalaren azalean
idatzita dagoela. Argazkiak digi-
talizatu eta katalogatu bezain
laster, itzuliko dituztela azaldu
du Udalak.

Bitter Honey eta
Governors, gaztetxean
ANOETA ›Anoetako Gaztetxe-
an kontzertuak izango dira gaur
gauean. Bitter Honey eta
Governors taldeek joko dute,
23:00etan hasiko den saioan.

Ikastaroak langile eta
langabetuentzat
TOLOSA ›Tolosaldea goi maila-
ko Lanbide Heziketa Institutuak
jakinarazi duenez, hilaren 22an
bi ikastaro hasiko dira: Ordena-
gailua. Inguru eta mantentzea
(40 ordu) eta Berokuntza ins-
talazioen muntaia - zoru
radiantea (40 ordu). Ikastaroak
langile eta langabetuentzat
dira eta doan dira. Oraindik
izena eman daiteke eta horre-
tarako Institutura deitu behar
da, 943 65 11 47 telefono zen-
bakira.

10. Skate Txapelketa,
bihar Bonberenean
TOLOSA ›10. Skate Txapelketa
egingo dute bihar Bonberene-
an. Hamargarren Txapelketa
denez, zerbait berezia antolatu
dute Bonbereneakoek: graffi-
tiak, erakustaldiak, eta gauean
kontzertua izango dira. Naizro-
xa eta Cohen izango dira Bon-
bereneako taula gainean,
22:30tatik aurrera.

DLaburrak

Hodeitruk, Isidro
Larrañaga akordeoi
orkestra, txistulariak,
dultzaineroak eta
Musika Banda ariko dira

Erredakzioa Tolosa

Xexili egunaren ospakizunen bai-
tan, Tolosako bost musika taldek
kontzertua emango dute igande-
an 12:00etan, Leidorren. Udal
Txistulari Bandak Uribe Mari-
naldearen baltza eta Aupa Tolosa
joko dituzte. Giroarte Dultzaina
Taldeak Vals, La alborada de la
Virgen de Puy, eta Polca joko di-
tuzte. Hodeitruk abesbatzak This
little light of mine, Duerme negri-
to, Ken, ken ken akerrakantatuko
ditu. Isidro Larrañaga Akordeoi
Orkestrak Capricho Italiano obra
joko du. Azkenik, Musika Bandak
The magnificient seven eta Viva
Navarra obrak joko dituzte. 

Herriko bost
musika talderen
kontzertua 
Xexili Deunaren
omenez 

Erredakzioa Leitza

Abel Barriolak lau t’erdiko fina-
lerdietako ligaxkaren bigarren
partida Irujoren aurka jokatuko
du bihar Iruñeako Labrit pilotale-
kuan. Ikusmina sortu du parti-
dak, ligaxkan lehen jardunaldia-
ren irabazleak elkarren artean
ariko baitira. Barriolak Gonzalezi
22-17 irabazi zion eta Irujok mar-

kagailu berdina lortu zuen Titi-
nen aurka. 

Ikusminaren lekuko dira pilota
aukeraketan 300 lagun bildu zire-
la pilotalekuan, Txapelketako
zenbait partidetan baino jende
gehiago. Partidarako sarrerak
ere dagoeneko agortuta daude eta
Labritek sasoi honetan izango
duen lehen betekada izango da.
17:30ean hasiko da norgehiagoka.

Barriolak Irujoren bolea
saihesten saiatuko da eta bere sa-
kearekin min ematen. Aurreko bi
partidetan egin diren tanto kopu-
rua ikusita, partida honetan egi-
ten diren tantoak bere garrantzia
dutela gogoratu du leitzarrak.
Izan ere, 2008an lau tantorengatik

Txapelketatik kanpo geratu zen.
Irujo da faboritoa eta bere alde
aterako dira apustuak. 

Ikusmina sortu du Barriola eta
Irujoren arteko partidak
Bi pilotari nafarrek lau
t’erdiko ligaxkaren
bigarren partida
jokatuko dute bihar,
17:30ean, Labriten

Abel Barriola. HITZA

Ikerketa zabalik dago,
batetik ADIF ari da lan
horretan eta bestetik,
bide judiziala dago

Udalak, Gizarte
Zerbitzuek eta Foru
Aldundiak ez du
adierazpenik egin

ADUNA

pAzaroak 22,astelehena.
20:00. Ikus-entzunezko ema-
naldi berezia. 'Onditz-Luisa,
Afrika iparretik-hegora Space-
an, Akuna Matata!'.
pAzaroak 23,asteartea.18:30.
Hitzaldia. Afagi elkartearen es-
kutik Proiektu bizi bat ( Alzhei-
mer).
pAzaroak 24,asteazkena.
17:30. Ipuin kontalaria: Oihana
Etxegibel; 20:00etan, hitzaldia.
Gaia: Lehen sektorea, produktu
ekologikoak (EHNE).
pAzaroak 25,osteguna.
20:00. Liburu aurkezpen-hi-
tzaldia izango da. Joseba Salva-
dor, Karlistaldien aztarnak Adu-
nan.

pAzaroak 26,ostirala.22:00.
Proiekzioa: Sagarraren denbo-
ra. Alfonso Etxegarai eta Kristia-
ne Etxaluz, 25 urte deserritik
itzultzen.
pAzaroak 27,larunbata.12:00.
Kantu jira. Aduna eta inguruko
herritarren eskutik; 17:00. Paila-
zoak: Potxin eta Patxin, Zirkoa
ezagutuz; 18:45ean, Barriko-
tea, taloak eta gaztaina erreak.
pAzaroak 28,igandea.11.30.
Omenaldia Joxe Mari Mendiza-
bal aizkolariari Frontoian. Harri-
jasotzaileak: Mieltxo Saralegi,
Iñaki Perurena, Inaxio Perurena,
Zelai, Goenatxo, Ostolaza, Hai-
mar Irigoien, Goikoetxea, Go-
rostidi, Urdax, Landarbide, Izeta
II, Izeta IV, Urtzi Telleria eta  Idoia
Etxeberria izango dira. Aizkola-

riean artean, Aierbe, Arria II,
Arria III, Arria IV, Erasun, Naza-
bal, Peñagarikano, Azurmendi,
Olasagasti, Arrospide, Jaunare-
na, Ugarteburu, Lopez, Arregi,
Etxebeste, Agite, Mindegia, La-
rretxea, Elorriaga eta Mugerza.
Lizaso eta Egaña bertsolariak.
14:30ean, bazkaria Aburuza sa-
gardotegian; 18:00etan, 'Gre-
ban gaude!' antzerkia, Elordi
plazako aretoan.

LARRAUL

pAzaroak 22,astelehena.
18:30. Larraulgo argazki diapo-
rama Kultur Etxean.
pAzaroak 23,asteartea.19:00.
Pello Joxe Aranburuk eginiko,
Larraul, historia baten hasiera

GAduna eta Larraulgo Kultur Asteak

liburuaren aurkezpena Kultur
Etxean.
pAzaroak 24,asteazkena.
19:30. Euskal arrantzaleak Ter-
nuan, izenburupean, Jon Maiak
eskainitako hitzaldia irudi bidez
lagundua Kultur Etxean.
pAzaroak 25,osteguna.17:30.
Haurrentzat, Euskal mitologia-
ren ipuinak, marrazki bizidunak
Kultur Etxean;19:30ean, Euskal
Herriko Mitologia, Jentilen Az-
tarnen Atzetik DVDaren proiek-
zioa Kultur Etxean
pAzaroak 26,ostirala.17:00.
Umeentzako merienda. Ondo-
ren eskulanak. Katillu-Txulo el-
kartean; 19:30ean, Hernaniko
Ozenki abesbatzaren emanal-
dia, musika tresnen laguntzare-
kin, San Esteban elizan;

22:00 Mus txapelketa Katillu-
Txulo elkartean.
pAzaroak 27,larunbata.12:00.
Pilota partiduak zimentarioan;
14:00etan, Bertso bazkaria. Ju-
lio Soto eta Iker Zubeldia ber-
tsolariekin; 16:30etik 18:00eta-
ra, erakusketa museoan, La-
rraulgo egutegiko argazkien
aukeraketa; 18:00etan, ipuin
kontalaria, Kontukantoi elkarte-
aren eskutik, narrazioa eta ilus-
trazioa erabiliz  Kultur Etxean.
pAzaroak 28,igandea.10:00.
Mendi irteera herria ezagutuz; 
16:00. Pilota partiduak fron-
toian eta 16:30etik 18:00etara
erakusketa museoan, Larraulgo
egutegiko argazkien aukerake-
ta; 18:00etan Talo eta gaztaina
jatea Katillu-Txulo elkartean.

Erredakzioa 

Kultur asteak hasi, besteak ja-
rraitu edota bukatu egingo dira
eskualdean. Astelehenetik aurre-
ra, Aduna eta Larraulen hasiera
emango diote. Igandea bitarte,
egunero ekitaldiren bat izango
dute. Adunan ikus-entzunezkoa-
rekin emango diote hasiera, On-
ditz Jauregi eta Luisa Montecelo

billabonatarrek Afrikara eginda-
ko bidaiaren inguruan, hain jus-
tu.  Larraulen diaporama batekin
hasiko dira kultur astearekin.

Antzezlanak Alegian eta
Baliarrainen
Alegian, Udazkenean Kultura
egitasmoaren baitan, igandean
19:30ean Lakrikun taldearen
Prest gaude antzezlana ikusgai
izango da Kultur Etxean. Idoia
Uranga, Gurutze Eizmendi eta
Alaitz Olaizola dira taldeko par-
taideak. Orain urte batzuk Gre-
ban gaude obra taularatu zuten
herrian eta oraingo hau trilogia
baten bigarren zatia da. 

Greban gaude hiru garbitzaile-

Kulturaz
bustitzeko 
Aduna eta Larraulen
astelehenean emango
diote hasiera kultur
asteei eta igandera arte
luzatuko dira

‘Prest gaude’ko aktoreak eta ‘Gezurrezko printzea’ obraren une bat. HITZA

en gorabeherak ikusi ahal izan zi-
ren. Prest gaude obran hiru ema-
kume horiek arropa denda bate-
an elkartzen dira. Bi antzezlane-
tan emakumearen ikuspuntutik
jorratzen dira gizarteko hainbat
gai, umorez bustita.  

‘Gezurrezko printzea’
Baliarrainen asteburuan hainbat
ekitaldi izango dituzte, tartean
Gezurrezko printzea antzezlana
igandean, 18:00etan. Txirene tal-
deak taularatzen du eta Edurne
Agirrezabala da aktorea. 

Ikuslego helduari zuzendutako
obra da eta bertan senarraren bi-
zitzan erabat murgilduta dagoen
emakume baten bizitza konta-
tzen du. Senarraren ama gaixorik
geratuko da eta berak lana utziko
du hura zaintzeko. Senarraren-
tzat berriz ez dago bizimodu alda-
ketarik. Erabat etsita harremana
haustea erabakiko du, amagina-
rrebak berak lagunduta, bere ga-
raian gauza bera egiteko ausar-
diarik izan ez zuelako. 

2 Agenda

DEIALDIAK

pTolosa.Zine bonuen salme-
nat hilaren 29ra arte Leidor are-
toan. Gaueko saioak 10 euro,
eta edozein saiorako 13 euro.

2 Farmaziak

GAUR

pTolosa.Bronte, C. I. Korreo ka-
lea, 20. 943 67 60 13.
pLeitza.Larraia, M.I. Elbarren,
95. 112.

BIHAR

pIbarra. Iturrioz, I. Euskal Herria,
3. 943 67 09 15.
pLeitza.Larraia, M.I. Elbarren,
95. 112.

ETZI

pTolosa.Olarreaga, J. Korreo
kalea, 2. 943 67 01 28.
pLeitza.Larraia, M.I. Elbarren,
95. 112.

ASTELEHENA

pTolosa.Olarreaga, M. Martin
Jose iraola, 10. 943 67 24 38.
pBetelu.Carrillo, A. Nagusia, 5.
pIrurtzun.Mutiloa, A.M. San
Martin, 5. 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.

Eneritz Maiz Anoeta

Atzo egun garrantzitsua izan zen
Anoetan, Musika Eskola berria
inauguratu baitzuten. Kultur eta
Kirol Astearen baitan izan zen
ekitaldia. Bertan, Anoetako udal
ordezkari eta herritarrez gain,
Loatzo musika eskola osatzen du-
ten herrietako ordezkariak izan
ziren. Ikasle eta gurasoak ere ez
zuten hutsik egin.

Anoetatik eman ziren Loatzo
Musika Eskola sortzeko lehen
urratsak eta larunbatean Anoe-
tan bertan ospatuko da Xexili
Eguna.  Loatzorentzat oso ga-
rrantzitsua izango da. Ahalegin
handia egin dute, Xexili Egunera
gerturatuko diren zortzi herrieta-
ko ikasle, guraso eta herritar guz-
tientzat egitaraua prestatzen.

09:30ean kalejirarekin emango
diote jaiari hasiera eta 10:15ean,
ikasle, guraso eta herritarrei ongi
etorria egingo diete. 10:30ean, 4
eta 8 urte arteko ikasleentzat tai-
lerrak eta jolasak izango dira.
Ordu berean, herriko txoko ezber-
dinetan musika joko dute.
11:30ean, ikasleen emanaldia eta
12.00etan, dantza gunea  izango

Musika eskola inauguratu dute
Bihar 09:30ean hasita
Loatzo osatzen duten
zortzi herriek, Musika
Eskolaren Xexili eguna
ospatuko dute

Loatzo Musika Eskola inauguratzeko jende ugari elkartu zen musika eskolaren atarian . E. MAIZ

Loatzoko ordezkariak, Xexili festa aurkezten. E. MAIZ

2 Agurrak

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Rebeka Calvo

Zorionak Ekaitz!
Igandean 6 urte.

Mitxelena familiaren partetik.

dira plazan. Ondoren, Loatzoko
txaranga ibiliko da. 13:00etan,
ikasleen kontzertua eta batuka-
da izango dira. 14:00etan, txaran-
garekin denak bazkaltzera joan-
go dira. Bazkal ondoren, Kantu
Gunea eta 17:30ean, Kantuki tal-
dearekin erromeria izango da.

Aurten Loatzo Musika Esko-
lak, Kataluniako Areins de Mar
herriarekin elkar trukea sortu
du. Martxoaren 17tik 20ra bertara
joango dira eta bidaia egin ahal
izateko, bi zozketa egingo dituzte
bihar. «Zozketan, herriko zenbait
dendari eta tabernariek, musu-
truk eman dituzten gauzak zoz-
ketatuko ditugu eta esker ona
adierazi nahi diegu». Guztiak
biharko festan parte hartzera
gonbidatu nahi izan dituzte. 


